
Annwyl Mark 

Gwaith craffu blynyddol ar Swyddfa Archwilio Cymru ac Archwilydd Cyffredinol 
Cymru 

Ysgrifennaf atoch i dynnu eich sylw at adroddiad y Pwyllgor Cyllid ar ei waith 
craffu blynyddol ar Swyddfa Archwilio Cymru ac Archwilydd Cyffredinol Cymru. Yn 
ystod y gwaith craffu, gwnaethom ystyried yr oedi sylweddol wrth osod Cyfrifon 
Cyfunol Llywodraeth Cymru ar gyfer 2020-21.  

Yn ei dystiolaeth, eglurodd yr Archwilydd Cyffredinol ei fod wedi rhoi’r wybodaeth 
ddiweddaraf i’r Senedd am yr oedi drwy eich Pwyllgor. Dywedodd hefyd y 
byddai'n croesawu cael eglurhad o'r disgwyliadau a osodir arno gan yr Aelodau, pe 
na bai'n gallu bodloni'r terfyn amser statudol o bedwar mis ar gyfer cwblhau 
archwiliad o gyfrifon yn y dyfodol.  

Gan mai’r Pwyllgor Cyllid sy’n gyfrifol am oruchwylio trefniadau llywodraethu 
Swyddfa Archwilio Cymru a swyddfa’r Archwilydd Cyffredinol, credwn ei bod yn 
bwysig ein bod yn cael ein hysbysu’n uniongyrchol am achosion o’r fath. Felly, heb 
ragfarn i waith eich Pwyllgor, rydym wedi gwneud yr argymhelliad a ganlyn: 

Argymhelliad 5.  Mae’r Pwyllgor yn argymell bod yr Archwilydd Cyffredinol yn 
hysbysu Cadeirydd y Pwyllgor Cyllid yn ffurfiol, yn ysgrifenedig, os na all 
gwblhau archwiliad o fewn y terfyn amser statudol o bedwar mis. 

